
Pou Piblikasyon Imedyat: 13 mai 2013 

GOUVÈNÈ CUOMO DEVWALE PWOPOZISYON DETAYE POU NOUVO KONPAYI SÈVIS PIBLIK LONG ISLAND 

Pwopoze Pwojè-Lwa pou Privatize Operasyon Sèvis Piblik Long Island, pou Amelyore Pèfòmans lan epi 

pou Redui Depans Dèt la 

 

Jodi a, Gouvènè Andrew M. Cuomo te pibliye pwojè-lwa pou fè chanjman nan operasyon sèvis piblik 

Long Island pou bay nouvo sèvis ki amelyore, tankou pou estabilize tarif yo, pou privatize operasyon 

sèvis piblik, pou amelyore sèvis kliyantèl la ak repons pou ijans, pou redui depans dèt Long Island Power 

Authority (LIPA), epitou pou kreye yon vrè sipèvizyon pou konpayi sèvis piblik Long Island.  

 

Gouvènè Cuomo di konsa, “Konsekans Sipè-Ouragan Sandy te montre aklè kijan sitiyasyon LIPA pa t 

akseptab epi nou te bezwen kreye yon nouvo sistèm sèvis piblik Long Island. Pwopozisyon jodi a pral fè 

chanjman nan sèvis piblik la nan Long Island lè li mete yon pwen final nan LIPA jan nou konnen li ak lè li 

kreye yon nouvo estrikti ki deziyen pou konsidere kontribiyab yo anvan lè li bay priyorite pou pi bon 

sèvis kliyantèl, lè li redui depans dèt la, ak lè li mete nouvo sèvis piblik la anba bon jan sipèvizyon. Nou 

kontan tou paske nouvo konpayi sèvis piblik la ap chèche estabilize tarif yo pandan twazan paske moun 

Long Island te peye twòp lajan pou twò piti sèvis pandan twò lontan.”  

 

Jan Burman, Prezidan, Association for a Better Long Island, (QABLI), di konsa, “Avèk yon manm ki 

reprezante pi gwo gwoup itilizatè enèji nan Long Island, nou bat bravo pou Gouvènè Cuomo pou efò l ap 

fè pou kreye yon solisyon estratejik pou kesyon fason ki pi bon pou kreye yon mwayen solid ak rantab 

pou transmèt enèji. San yon chemen posib pou rezoud pwoblèm sa a, fiti ekonomik rejyon an tonbe nan 

risk, epi avèk sa, kalite lavi 2,7 milyon Nouyòkè ap jwi a nan risk tou. Anons Gouvènè a mete nou sou 

wout pou pwoteje fiti enèji nou.” 

 

Kevin Law, Prezidan Long Island Association, di konsa, “Long Island Association sipòte efò Gouvènè 

Cuomo pou restriktire LIPA ak fason yo posede ak jere sèvis piblik kouran elektrik la nan Long Island, epi 

nou espere travay avèk li pou devlope nenpòt pwojè-lwa ki nesesè pou aplike refòm sa yo.” 

 

Sipèvizè Vilaj Babylon, Rich Schaffer, di konsa, “LIPA te echwe nan sèvi sitwayen yo Vilaj Babylon ak Long 

Island pandan Sipè-Ouragan Sandy, epi moman an rive pou pran vrè responsablite a pou asire nou p ap 

janm wè menm erè yo ankò. Plan Gouvènè Cuomo pral estabilize tarif yo, redui sa ki pa efikas yo, epitou 

asire sèvis piblik nou yo pi byen prepare pou pwochen gwo tanpèt la.” 

Sipèvizè Huntington, Frank P. Petrone, di konsa, “Kòm repons LIPA pou sa de dènye gwo katastwòf yo te 

montre, yon chanjman te nesesè aklè pou asire moun Long Island pa jwenn menm degre soufrans yo te 

jwenn apre Irene ak Sandy. Mwen bat bravo pou Gouvènè Cuomo poutèt li pran desizyon pou redui LIPA 

pou konsidere sitiyasyon konpayi an epi pou pote jesyon pwofesyonèl PSEG nan sistèm elektrik Long 

Island.” 

 

Apre Sipè-Ouragan Sandy, Gouvènè Cuomo te kreye yon Komisyon Moreland pou mennen ankèt sou 

repons, preparasyon ak jesyon LIPA, pami lòt konpayi sèvis piblik yo. Ankèt Komisyon Moreland lan te 

konkli move kalite sèvis kliyantèl LIPA, gwo tarif, gwo dèt, enfrastrikti ki pa ase epi ki la twò lontan, ak 

echèk pou bay sèvis pandan katastwòf natirèl yo se yon rezilta estrikti disfonksyonèl ki separe an de. 

Anba ansyen estrikti a avèk LIPA ki responsab operasyon yo, yo te pran desizyon sou 

resous/envestisman kapital avèk konsiltan yo epi pa avèk manadjè sèvis piblik yo k ap dirije sistèm nan 

toutbon, sa ki souvan mete priyorite politik devan bezwen kontribiyab yo. Answit, depi lè yo te kreye li, 

LIPA pa t depannde okenn sipèvizyon Leta san responsablite pou pèfòmans.  

 

Plan Gouvènè a ap elimine ansyen estrikti a lè li bay PSEG tout otorite pou jere operasyon yo chak jou; 

preparasyon bidjè, operasyon ak antretyen sistèm sèvis piblik la; preparasyon ak repons pou tanpèt; 

amelyorasyon enfrastrikti; epi efikasite enèji ak aktivite renouvlab. Konpansasyon nan nouvo sèvis piblik 

la ap baze an pati sou demonstrasyon pi bon pèfòmans ak satisfaksyon kliyan yo. Y ap redui LIPA pou 

sèlman yon konpayi ki responsab avèk yon ti komisyon, ki redui ant 15 manm ak 5 manm, pou ka fè 

gouvènman an posede ak kalifye pou FEMA ak avantaj fiskal. Eta a kontan tou paske LIPA ak PSEG ap 

chèche yon estabilizasyon tarif pou ane 2013, 2014 ak 2015.  

 

Epitou, pwojè-lwa Gouvènè a pwopoze a pral:  

• Pèmèt Leta privatize operasyon yo ak antretyen sistèm sèvis piblik la; 

• Amande lwa Leta pou redui depans dèt LIPA avèk re-finansman nan yon to enterè ki pi ba; 

• Prepare refòm nan komisyon LIPA epitou limite kantite anplwaye LIPA ki aksepte nan yon 

minimòm. Anplwaye ki la kounye a ki pi plis pase 90 pral redui a apeprè 20;  

• Mete konpayi sèvis piblik Long Island anba sipèvizyon Leta;  

• Pèmèt PSEG fè kontra ak acha san apwobasyon biwokratik leta;  

• Konsève kondisyon egzanpsyon fiskal ak pwoteksyon dèt ki la deja ak fiti dèt; epi 

• Konsève kalifikasyon FEMA pou ranbousman depans pou tanpèt.  

 

Abòde Fado Dèt ak Taks LIPA 

Depi fen ane 1990 yo, dèt LIPA ki se $6,7 milya dola pa t diminye epi li reprezante prèske 10 pousan 

bòdwo kontribiyab yo. Taks pwopriyete ki nan diskisyon sou enfrastrikti jenerasyon an reprezante yon 

lòt 5% bòdwo kontribiyab yo. Dapre pwopozisyon Gouvènè a, apeprè mwatye dèt LIPA ap refinanse a 

yon to enterè ki pi ba. Eta ap itilize tranzisyon an tou nan yon nouvo sèvis piblik pou jwenn yon solisyon 

ki jis ak ekilibre pou rezoud pwoblèm taks ki evalye nan izin sèvis piblik ak sistèm enèji Long Island. Pi piti 

taks sou pwopriyete kapab itilize pou bese tarif yo oswa pou redui dèt la pou premye fwa nan 15 ane.  

Kreyasyon Vrè Sipèvizyon  

Gouvènè a pwopoze kreyasyon yon biwo Depatman Sèvis Piblik (DPS) Long Island k ap gen otorite pou 

revize operasyon nouvo sèvis piblik epitou pou pwopoze rekòmandasyon. Nouvo sèvis piblik la ap gen 

obligasyon pou respekte sipèvizyon enpòtan DPS, tankou yon pwosesis revizyon sevè pou tarif ki 

pwopoze yo ak pou repons pou tanpèt yo.  

